
సద్భావముతో 'జడ్' మేలుకొరకు 'జడ్' స్వయముగా నిర్ణయించుకోగల శక్తిని పొందుటకు ముందే 'జడ్'కు కపాల
శస్త్ర చికిత్స చేయును. 'ఏ' ఎట్టి ఆపరాధమును చేయలేదు.

(బి) 'జడ్'ను ఒక పులి ఎత్తుకొనిపోవును. తుపాకి కాల్పువలన 'జడ్' చావగలడని ఎరిగియు 'జడ్' ను చంపు
ఉద్దేశము లేకుండ సద్భావముతో 'జడ్' మేలును ఉద్దేశించి 'ఏ' పులివైపు తుపాకి కాల్చును. 'ఏ' యొక్క తుపాకి
గుండు 'జడ్' కు మరణకారకమైన గాయము చేయును. 'ఏ' ఎట్టి అపరాధమును చేయలేదు.

(సి) 'ఏ' అను ఒక శస్త్ర చికిత్సకుడు, వెంటనే శస్త్ర చికిత్స చేసిననే తప్ప ప్రాణాంతకమగు ఒక దుర్ఘటనకు
గురియైన బిడ్డను చూచును. ఆ బిడ్డ యొక్క సంరక్షకుని అనుమతి కోరుటకు సమయములేదు. 'ఏ', ఆ బిడ్డ
వలదని వేడుకొన్ననూ వినిపించుకొనక, సద్భావముతో ఆ బిడ్డ మేలునుద్దేశించి శస్త్రచికిత్స చేయును. 'ఏ ' ఎట్టి
అపరాధమును చేయలేదు.

(డి) 'జడ్' లను ఒక బిడ్డతో 'ఏ ' తగులబడుచున్న ఇంటిలో ఉండును." క్రిందయున్నవారు ఒక కంబలిని
పట్టుదురు. బిడ్డను క్రిందికి పడవేయుటవలన ఆ బిడ్డ చవిపోవచ్చునని ఎరిగియుండియు, ఆ బిడ్డను చంపు ఉద్దే
ము లేకుఁడ సద్భావముతో ఆ బిడ్డ మేలునుద్దేశించి 'ఏ ' బిడ్డను ఇంటి పై నుండి క్రిందికి పడవేయును. ఇచట,
అట్లు పడవేయుటవలన ఆ బిడ్డ చనిపోయినను, 'ఏ' ఎట్టి అపరాధమును చేయలేదు.

విశదీకరణము :--- కేవలము ధన సంబంధమైన మేలు 88, 89, 92 పరిచ్చేదముల భావములో మేలుకాదు.

సద్భావముతో చేసిన సంసూచనలు.

93. సద్భావముతో చేసిన సంసూచన ఏదియు, అది ఏ వ్యక్తికి సంసూచింపబడినదో ఆ వ్యక్తి మేలుకొరకు
సంసూచింపబడినచో ఆ వ్యక్తికి కలిగిన ఏదేని కీడు కారణముగా, అపరాధము కాదు.



ఉదాహరణము




ఒక రోగికి అతడు బ్రతుకdaని 'ఏ' అను శస్త్ర చికిత్సకుడు తన అభిప్రాయమును సద్భావముతో సంసూచించును.
ఆ రోగి అదిరిపోయి తత్ పరిణామముగా మరణించును. ఆట్లు సంసూచించుట వలన ఆ రోగికి మరణము కలుగ గలదని 'ఏ' ఎరిగియున్నను, 'ఏ' ఎట్టి ఆపరాధమును చేయలేదు.



బెదిరింపులతో బలవంత పెట్టబడి ఒక వ్యక్తి చేసిన కార్యము.

94, హత్యయు, మరణదండనతో శిక్షింపదగినట్టిదై రాజ్య వ్యతిరేకములగు అపరాధములును తప్ప, ఒక వ్యక్తి
ఏపనిచేయకున్నచో తత్ పరిణామముగా ఆ వ్యక్తికి తక్షణమే మరణము కలుగునని దానిని చేయు సమయమున సహేతు
కముగ భీతి కలిగించునట్టి బెదరింపులతో చేయుటకు బలవంత పెట్టుబడి ఆ వ్యక్తి చేసిన ఆపని ఏదియు ఆపరాధము కాదు.
అయితే, ఆ కార్యమును చేయు వ్యక్తి తనంతతానుగా గాని, తక్షణ మరణముకంటె తక్కువరదగు కీడు తనకు కలుగునను
సహేతుకమైన భీతివలనగాని, అట్టి బలవంతమునకు తాను లోనగు పరిస్తితికి తనను గురిచేసికొని యుండరాదు.

విశదీకరణము 1:--తనంత తానుగా గాని, దెబ్బలు కొట్టుదుమని బెదరించిన కారణముగాగాని, బందిపోటు దొంగల ముఠాలో, వారట్టి వారని ఎరిగియుండియు, చేరు వ్యక్తికి శాసనమును బట్టి అపరాధమగునట్టి ఏదేని పనిని తాను సహచరుల బలవంతముపై చేసితినను ఆధారముపై ఈ మినహాయింపువలన మేలు పొందుటకు హక్కు ఉండదు.

విశదీకరణము 2 : బందిపోటు దొంగల ముఠా చేతులలో చిక్కుకొని, శాసనమునుబట్టి అపరాధమగు ఒక పనిని చేయనిచో తక్షణ మరణమునకు గురియగుదునను బెదరింపు ఒత్తిడి వలన ఆ పనిని చేసిన వ్యక్తికి, ఉదాహరణకు
ఒక ఇంటిలో బందిపోటు దొంగలు ప్రవేశించి దోచుకొనుటకు గాను తన పనిముట్లను తెచ్చి ఆ ఇంటి తలుపును తెరచు
టకు బలవంత పెట్టబడిన కమ్మరికి, ఈ మినహాయింపువలన మేలును పొందుటకు హక్కు ఉండును.

స్వల్పమైన కీడును కలిగించు కార్యము,

95. ఏ పనియు, ఏదైనా కీడును అది కలిగించినదను లేక కలిగించుటకు ఉద్దేశింపబడినదను లేక కలిగించగలదని
తెలిసియుండినదను కారణమువలన, అట్టి కీడు మామూలు వివేకము, ఓరిమిగల ఏ వ్యక్తియు పట్టించుకొననటువంటి
స్వల్పమైన కీడు అయినచో, అపరాధము కాదు.



స్వయం రక్షణ హక్కును గురించి




స్వయం రక్షణలో చేయబడిన పనులు,

96. స్వయం రక్షణ హక్కును వినియోగించుటకు చేసిన పని ఏదియు ఆపరాధముకాదు.

శరీరము మరియుఆస్తి విషయములో స్వయం రక్షణ హక్కు..

97. 99వ పరిచ్ఛేదము నందలి నిర్బంధనలకు లోబడి.——

మొదటిది :-- మానవ శరీరమునకు హాని కలిగించు ఏదేని ఆపరాధము జరుగకుండా తన శరీరమును గాని ఎవరేని
ఇతర వ్యక్తి శరీరమునుగాని రక్షించుటకును;

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 29 జూలై 2021న 09:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

